
ᖃᐅᔨᓴᕈᒪᓂᖃᖅᐳᒍᑦ ᐃᓅᔾᔪᑎᒥᓂᕆᔭᕐᓂᑦ Ellesmere Island ᒪᕐᕉᓂᒃ ᐃᓂᒥᓂᑐᖄᖕᓂᒃ 

ᖃᐅᔨᓴᕐᕕᒋᖃᑦᑕᖅᓯᒪᔭᑦᑎᓂᒃ, ᐊᒻᒪᓗ ᕿᓂᕐᕕᒋᓗᒍᒃ ᓄᑖᓂᑦ ᐃᓂᒥᓂᑐᖃᕐᓂᑦ ᓯᕗᓂᒃᓴᐅᓛᖅᑐᒥᒃ 

ᖃᐅᔨᓴᕋᒃᓴᐅᒐᔭᖅᑐᓂᑦ. ᖃᐅᔨᓇᓱᒍᒪᓛᕗᓪᓕ ᖃᓄᖅ ᓯᓚᐅᔪᖅ ᐊᒻᒪᓗ ᐃᓄᓇᓱᐊᕈᑏᑦ ᑕᑯᒃᓴᒥᓃᑦ 

ᐅᑭᐅᖅᑕᖅᑑᑉ ᖁᑦᑎᑐᖏᓂᑦ ᑕᐃᒃᓱᒪᓂᑐᖄᓗᒃ ᐅᐊᑦᑎᐊᕈᕐᓇᓴᑐᖄᓘᔪᓂᑦ, ᑕᐃᒃᓱᒪᓂᐅᔪᖅ 

ᐅᖅᑰᓂᒥᓂᕆᔭᖓᑉ ᑭᖑᓪᓕᖅᐹᖑᔪᒥᓂᐅᒐᒥᒃ. ᐊᑯᓂᐅᑎᒋᔪᒥᓂᖅ ᑐᖔᒍᑦ 5.3 ᐊᒻᒪᓗ 2.6 ᒥᓕᐊᓐ 

ᐊᕐᕌᒍᔪᓂᑦ. 

  

ᒪᓐᓇᖃᑖᒃᑯᖓᔪᑎᒍᑦ ᓇᓂᔪᔭᑎᒍᑦ ᑕᑯᒃᓴᕈᐃᔪᕗᖅ ᐃᓂᖃᕐᕕᒃ ᓇᐹᖅᑐᖃᖃᑦᑕᖅᑐᒥᓂᐅᓂᖓᓄᒃ 

ᐆᒪᔪᖃᑦᑎᐊᖅᑑᓪᓗᓂᓗᒃ, ᐱᖃᓯᐅᑎᓪᓗᒋᑦ ᕕᕗᕐ, ᐊᒃᖤᐃᑦ ᐊᒻᒪᓗ camel. ᐊᕐᕌᒍᓄᑦ 20ᓄᑦ, ᐱᓕᕆᔨᕗᑦ 

ᑭᐅᖃᑦᑕᖅᓯᒪᓕᖅᐳᑦ ᐊᒥᓲᔪᓂᑦ ᐊᐱᖅᑯᑎᓂᑦ. ᐱᒻᒪᕆᐅᓛᖑᖃᑕᐅᓯᒪᔪᖅ, ᓇᓂᓯᔪᒻᒥᔪᒍᑦ ᑕᑯᔪᒥᓇᖅᑐᒻᒪᕆᐅᔪᒥᒃ 

ᐅᔭᕋᒥᒃ Ellesmere Island. ᓄᐊᑦᑎᖃᑦᑕᔪᕗᒍᑦ ᒥᑭᑦᑑᑕᐅᔪᓂᑦ ᓂᐅᒃ−ᓴᐅᓂᒥᓂᖏᓂᑦ ᐊᖏᔪᕐᔪᐊᒻᒪᕆᒧᒃ camel! 

ᑕᓐᓇ camel ᓄᓇᖃᖅᑐᒥᓂᖅ Ellesmere Island 3.5 ᒥᓕᐊᓐ ᐊᕐᕌᒍᐃᑦ ᐊᓂᒍᖅᓯᒪᔪᒥᑎᒍᑦ, ᖃᓂᒋᔮᓂᑦ Strathcona 

Fiord, ᑕᐃᒃᓱᒪᓂᒃ Ellesmere Island ᐅᖅᑯᓂᖅᓴᒥᓂᐅᒐᒥᒃ ᐊᒻᒪᓗ ᐱᕈᖅᑐᖃᐅᑦᑎᐊᖅᑐᒥᓂᒻᒪᕆᐅᓪᓗᓂᒃ 

(ᑕᐃᒃᓱᒪᓂᐅᔪᖅ ᓄᓇᕐᔪᐊᑉ ᐅᖅᑯᓂᒥᓂᖓᒍᑦ ᐅᖅᑰᓪᓗᐊᑕᖃᕐᑐᒥᓂᐅᒐᓗᐊᖅᑎᓪᓗᒍᒃ 1.5ᒥᑦ ᐅᖅᑰᓂᖅᓴᐅᓂᕋᒥᒃ 

ᐅᓪᓗᒥᐅᔪᒥᓂᑦ). ᓴᖅᑮᒐᑦᑕᑉ ᑎᑎᕋᖅᓯᒪᔪᓂᑦ camel ᒥᒃᓵᓅᖓᔪᓂᑦ ᖃᐅᔨᓴᖅᑏᑦ ᑎᑎᕋᕐᕕᒋᓲᒥᑎᒍᑦ, 

ᖃᐅᔨᒋᐊᕐᕕᐅᓕᑲᐅᑎᒋᔪᕗᒍᑦ ᐱᕙᓪᓕᐊᔪᓕᕆᔨᐅᓲᓂᑦ ᓇᑭᓐᖓᕈᓘᔭᖅᓯᒪᔪᓂᑦ ᓄᓇᕐᔪᐊᒥᒃ, ᐱᖃᓯᐅᑎᓪᓗᒋᑦ 

ᓄᓇᓕᖃᕐᕖᑦ ᐃᐅᕌᑉ, ᐅᕌᓴ, ᓴᐃᓈ, ᐊᒻᒪᓗ ᐊᕗᕆᑲ. ᓴᖅᑭᔮᖅᑎᑕᐅᔪᒻᒥᔪᑦ ᑕᓚᕖᓴᑎᒍᑦ ᑕᑯᒃᓴᐅᑎᑕᐅᓲᒃᑯᑦ CBC’s 

Quirks and Quarks, ᐊᒻᒪᓗ ᐸᐃᑉᐹᑎᒍᑦ ᐱᕙᓪᓕᐊᔪᓲᓄᑦ ᐊᒻᒪᓗ ᑕᓚᕖᓴᑎᒍᑦ ᑕᑯᒃᓴᐅᕕᐅᓲᓄᑦ ᓇᒥᕈᓘᔭᖅᑐᓂᑦ 

ᓄᓇᕐᔪᐊᒥᐅᑕᓂᑦ ᑕᑯᒃᓴᕈᐃᔪᒻᒪᑕᑉ ᓄᓇᓐᖑᐊᖓᓂᒃ Ellesmere Island, ᑕᐃᒫᖑᔭᐅᓂᖓᓄᒃ ᐅᐱᒍᑎᒋᑦᑎᐊᔪᕙᕗᑦ 

ᐱᓕᕆᐊᕆᓯᒪᔪᒐᑦᑎᒍᑦ. ᐃᒫᖑᒻᒪᕆᔪᕗᖅᑕᐅᖅ, ᓄᕕᐱᕆᐅᓚᐅᖅᑐᒥᒃ TED ᐅᖃᓪᓚᓐᓂᖅᑕᖃᔪᕗᖅ ᑕᒃᓱᒫᑉ camel 

ᒥᒃᓵᓄᖓᔪᓂᑦ. ᑕᑯᓐᓇᕈᒪᒍᒃᓯᐅᑉ ᑕᓐᓇᐅᔪᖅ TED ᐅᖃᓪᓚᓐᓂᒥᓂᖅ ᐅᕙᓐᖓᕈᓐᓇᖅᐳᑎᒃ ᖃᕋᓴᐅᔭᒃᑯᑦ ᑐᑦᑕᕐᕕᐅᔪᒧᒃ: 
www.ted.com/talks/latif_nasser_you_have_no_idea_where_camels_really_come_from  
   

ᓴᖅᑮᓯᒪᒻᒥᔪᒍᑦ ᑎᑎᕋᖅᓯᒪᔪᓂᑦ PoLAR-FIT ᖃᐅᔨᓴᕐᓂᖓᓅᖓᔪᓂᑦ, ᑎᑎᕋᖅᓯᒪᓂᖏᑦ ᑐᑭᓯᓇᖅᑑᒋᐊᖅᓯᒪᓪᓗᑏᑦ 

ᐱᓕᕆᔨᐅᓪᓗᐊᑕᓲᖑᖏᑦᑐᓄᑦ:  https://journals.lib.unb.ca/index.php/GC/article/view/25300/29610  

ᐊᐅᓱᐃᑦᑐᖅ ᓇᓗᓇᐃᖅᑕᐅᓯᒪᔪᖅ ᐃᑲᔪᖅᓰᓯᒪᓂᖓᓂᒃ ᐱᓕᕆᐊᑦᑕᑉ ᒥᒃᓵᓄᖓᔪᓂᑦ ᓴᖅᑭᑎᑕᒐᕆᔭᑦᑎᓃᑦᑐᓂᑦ.  
  

 
2019ᒥᑦ ᑲᔪᓯᒋᐊᖁᕙᕗᑦ ᖃᐅᔨᓇᓱᖕᓂᕆᔭᕗᑦ ᒥᒃᓴᓅᖓᔪᓂᑦ ᓯᓚᐅᑉ, ᓄᓇᐅᓃᑦ, ᐊᒻᒪᓗ ᓄᓇᕐᔪᐊᑉ 

ᐊᐅᓚᔾᔪᓯᖓᒎᖅᑐᒥᓃᑦ ᓄᓇᕐᔪᐊᕆᔭᕗᑦ ᐅᖅᑰᓂᖅᓴᒥᓂᐅᑎᓪᓗᒍᒃ ᑕᐃᒃᓱᒪᓂᑐᖄᖅ 100 ᐊᕐᕌᒍᐃᑦ 

ᐊᓂᒍᖅᓯᒪᓕᖅᑐᑦ. ᑐᕌᒐᕆᓪᓗᐊᑕᖅᑕᕗᑦ (1) ᐅᑎᕐᕕᒋᓗᑎᒍᒃ Beaver Pond ᐃᓂᖃᕐᕕᖓᒃ Strathcona 

Fiord ᐱᓕᕆᕕᒋᓚᐅᖅᓯᒪᔪᓐᓂᖅᑕᑦᑎᓂᒃ ᐊᕐᕌᒍᓂᑦ ᐱᖓᓱᓂᑦ, ᖃᐅᔨᒋᐊᕐᕕᒋᓗᑎᒍᑦ ᐅᔭᕋᓂᑦ 

ᓴᖅᑭᑦᑐᖃᒃᑲᓐᓂᖅᓯᒪᓕᕐᒪᖔᖅ ᓄᓇᐅᔪᖅ ᓱᕋᒃᐸᓪᓕᐊᔫᑎᓪᓗᒍᒃ ᐊᐅᒃᐸᓪᓕᐊᓂᖓᒃ ᐱᓪᓗᒍᒃ ᐊᒻᒪᓗ 

ᖁᐊᖅᓯᒪᔪᖅ ᓄᓇᐅᓂᖅ ᐊᐅᒃᐹᓪᓕᖅᓯᒪᓕᖅᑎᓪᓗᒋᑦ. ᓄᐊᑦᑎᔪᒪᒐᔭᖅᑐᒍᑦ ᐊᒻᒪᓗ ᖃᐅᔨᓴᕐᓗᑕᑉ 

ᑕᒃᑯᓇᓐᖓ ᐅᔭᕋᓂᑦ ᓂᐱᒡᕕᒋᓯᒪᔪᓕᖕᓂᑦ (ᑕᑯᓐᖑᐊᕐᓗᒋᑦ mammal ᑭᒍᑎᒥᓂᖏᑦ, ᒥᑭᑦᑑᑕᑦ ᓴᐅᓂᒥᓃᑦ, 

ᐱᕈᖅᑐᒃᓵᑦ, ᖁᐱᕐᕉᑦ, ᓇᐹᖅᑐᒥᓃᑦ ᐃᓚᒥᓂᖏᑦ). (2) ᐅᑎᕐᕕᖃᕈᒪᒻᒥᔪᒍᑦ Fyles Leaf Bed (ᐅᐊᓐᓇᖓ 

Strathcona Fiord) ᓄᐊᑦᑎᓗᑕᑉ ᖁᐊᖅᓯᒪᔪᓂᑦ ᓱᓪᓗᓕᐅᔮᓕᖅᑎᓯᒪᔪᓂᑦ ᓯᐅᕋᔮᖑᓂᕐᒦᑦᑐᓂᑦ. 

http://www.ted.com/talks/latif_nasser_you_have_no_idea_where_camels_really_come_from

ᓯᕗᓪᓕᖅᐹᒥᒃ ᖁᐊᖅᓯᒪᔪᓂᑦ ᓱᓪᓕᓗᐅᔮᖅᑐᓂᑦ ᐱᓕᕆᔾᔪᑎᓂᑦ ᐊᑐᕆᐅᕋᓱᓛᖅᐳᒍᑦ, ᐊᒻᒪᓗ 

ᓄᐊᑦᑎᔾᔪᑎᒋᒍᓐᓇᕈᑦᑎᒍᑦ ᓄᐊᑦᑎᔾᔪᑎᒋᓗᑎᒍᑦ ᓱᓪᓗᓕᐅᔮᓕᖅᑎᓯᒪᔪᓂᑦ ᖁᐊᖅᓯᒪᓂᐅᔪᓂᑦ (ᖁᐊᖅᓯᒪᔪᑦ 

ᓱᓪᓗᓕᐅᔮᖅᑐᑦ ᓯᐅᕋᖅ) ᓄᓇᒥᒃ ᖁᐊᖅᓯᒪᓂᕐᒥᒃ ᐃᓂᓕᖕᓂᑦ ᑲᔪᓰᓐᓇᖅᑐᒥᓪᓗ 

ᖃᐅᔨᓴᕐᕕᒌᓇᕋᓱᒃᑲᔭᖅᑐᑎᒍᑦ ᑎᑎᕋᖅᐸᓪᓕᐊᓗᒋᓪᓗ ᑕᒃᓱᒪ ᐱᒻᒪᕆᐊᓘᔪᑉ ᐃᓂᖃᕐᕕᖓᓂᒃ 

ᓄᓇᕐᔪᐊᓕᒫᒥᒃ ᐊᔾᔨᖓᓂᒃ ᐊᔾᔨᑲᓴᖓᓂᓪᓘᓐᓃᒃ ᐱᑕᖃᖏᑦᑎᐊᖅᑑᓂᖓᓄᒃ ᓄᓇᕐᔪᐊᒥᒃ 

ᑕᐃᒃᓱᒪᓂᑐᖄᓗᒃ ᐃᓅᔾᔪᑎᒥᓂᑐᖃᓂᑦ. ᑕᒪᓐᓇ ᐱᐅᓂᖅᓴᒻᒪᕆᓐᓂᑦ ᖃᐅᔨᓴᕋᒃᓴᓂᑦ ᐱᕕᒃᓴᐅᒐᔭᖅᑐᖅ 

ᐊᐅᓪᓚᖅᓯᒪᓂᕆᓲᑎᒍᑦ. (3) ᖃᐅᔨᓴᕐᕕᖃᕈᒪᒻᒥᔪᒍᑦ ᐊᓯᖏᓂᑦ ᐃᓂᖃᕐᕕᓂᑦ ᖃᓂᒋᔮᓂᑦᑐᑕᓂᑦ 

Strathcona Fiord ᐊᒻᒪᓗ Vendom Fiord ᓄᑖᓂᒃ ᓇᓂᓯᕕᖃᕈᒻᒪᓂᕗᑦ ᑐᕌᒐᕆᓪᓗᑎᒍᑦ. 

ᐊᑯᓂᐅᓂᕆᒐᔭᓐᖑᐊᖅᑕᖓ ᐊᐅ2ᓪᓚᖅᓯᒪᓂᒃᑯᑦ ᐱᕕᖃᕐᕕᒋᔪᒪᔭᕗᑦ: ᔪᓚᐃ 1ᒥᑦ 13ᒧᑦ, 2019. 

  

ᐃᓚᓕᐅᑎᓪᓗᒋᑦ ᐅᔭᕋᓄᑦ ᓂᐱᒡᕕᒋᓯᒪᓂᓖᑦ ᓄᐊᑕᐅᒐᔭᖅᑐᑦ ᖃᐅᔨᕋᒃᓴᐅᓗᑏᑦ ᑲᓇᑕᒥᒃ ᑕᑯᔭᒐᖃᕐᕕᕐᔪᐊᒃᑯᖏᑎᒍᑦ, 

ᒪᕐᕉᒃ ᐱᓕᕆᔨᒻᒪᕇᒃ ᐊᐅᓪᓚᖅᓯᒪᖃᑕᐅᒐᔭᖅᑑᒃ ᐊᐅᑦᑎᐊᕈᕐᓇᓴᓂᑦ ᓴᐅᓂᒥᓂᖅᑎᒎᖓᔪᓂᑦ ᐱᓕᕆᓗᑏᒃ, ᖃᐅᔨᓴᕐᓗᑏᒃ 

ᓴᐅᓂᒥᓃᑦ ᐃᓗᓕᒥᓂᖏᓂᑦ ᐅᔭᕋᓄᑦ ᓂᐱᒡᕕᒋᓯᒪᔪᓄᑦ, ᐱᓕᕆᖃᑎᒋᔭᑦᑎᓂᑦ ᐱᓕᕆᖃᑕᐅᒐᔭᖅᑐᒃ. 

ᓄᐊᑦᑎᓇᓱᒃᑲᔭᖅᑑᒃ ᐱᕈᖅᓯᐊᓂᑦ, ᐆᒪᔪᓂᑦ, ᐊᒻᒪᓗ ᓯᐅᕋᔮᒥᐅᑕᓂᑦ ᑭᓱᒃᑯᑖᒐᓛᓂᑦ ᖃᐅᔨᓴᕈᑎᖃᕋᓱᒡᓗᑏᑦ 

ᒥᑭᑦᑑᑕᐅᔪᑎᒍᑦ ᐱᕈᖅᓯᐊᒥᓃᑦ, ᓴᐅᓂᒥᓃᑦ, ᐊᒻᒪᓗ ᑭᒍᑎᒥᓃᑦ. ᑕᐃᒫᖑᒐᓗᐊᖅᑎᓪᓗᒋᑦ, ᖃᓄᐃᑦᑑᓂᕆᔭᖏᑦ ᐅᔭᕋᐃᑦ 

ᓂᐱᒡᕕᒋᓯᒪᓂᓖᑦ ᐱᑕᖃᕐᓂᐅᒻᒪᕆᒃᐳᑦ ᓱᖃᐃᒻᒪ “ᖁᐊᖑᓚᐅᖅᑐᑏᑦ−ᐸᓂᖅᓯᕋᒃᓵᑦ” ᖁᐊᖅᓯᒪᔪᒥᓂᕐᒥᒃ 

ᐃᓂᖃᖅᕕᒥᓂᐊᓂᒃ ᐱᖅᓯᒪᓕᕋᖓᒥᒃ. ᑲᔪᓯᑦᑎᐊᖅᐸᑕᓕᒃ, ᐱᑐᖃᐅᓛᖑᓛᖅᑐᖅ ᓴᐅᓂᒥᓂᕐᒃᑎᒍᑦ ᖃᐅᔨᓴᖅᑕᐅᓂᑰᔪᓂᑦ, 

ᐊᒻᒪᓗ ᖃᐅᔨᓴᕈᑎᒋᔪᓐᓇᖅᓯᒐᔭᖅᐸᕗᑦ ᖃᓄᓪᓚᕇᒍᑎᖏᑦ ᑐᑭᓯᒋᐊᕐᓗᑎᒍᑦ ᖃᐅᔨᓴᕋᒃᓴᐅᓲᖑᖏᑦᑑᓂᖏᓄᑦ 

ᐊᑐᐃᓐᓇᐅᖃᑦᑕᖏᒧᑦ. ᑕᐃᒫᒃᑕᕙᑉ ᑕᒃᑯᐊᖑᔪᑦ ᐃᓂᖃᕐᕖᑦ ᓱᒻᒪᐅᔾᔪᑎᒥᒍᑦ ᐱᒻᒪᕆᐊᓘᕗᐃᑦ. 

  

ᐱᖃᓯᐅᑎᓪᓗᒋᑦ PoLAR-FIT ᖃᐅᔨᓴᖅᑎᒻᒪᕆᖏᑦ, ᐱᓕᕆᖃᑎᖃᒃᑲᓐᓂᕆᐊᒃᓴᖅ ᖁᕕᐊᓱᒻᒪᕆᒃᐳᒍᑦ ᔭᓘ 

ᑭᒍᑦᑕᖅ, ᐊᐅᓱᐃᑦᑐᕐᒥᐅᑕᖅ. ᐱᓕᕆᖃᑎᖃᖃᑦᑕᖅᓯᒪᔪᖅ PoLAR-FIT ᐱᓕᕆᔨᖏᓂᑦ ᐅᐊᑦᑎᐊᕈᒥᓂᑦ, 

ᐊᒻᒪᓗ ᖃᐅᔨᒪᔪᖅ ᖃᐅᔨᓴᖅᑕᑦᑕᑉ ᒥᒃᓴᓅᖓᔪᓂᑦ ᐊᐅᓪᓚᖅᓯᒪᓂᒃᑰᕆᐊᖃᓲᖑᔪᓂᑦ (ᐱᓗᐊᖅᑐᒥᒃ 

ᐱᖑᕐᓂᖅ ᒪᔪᕋᑲᑕᖕᓂᖅ, ᐊᒻᒪᓗ ᓄᖅᑲᓕᕆᓪᓗᑏᑦ ᐃᓂᖃᕐᕕᓂᑦ ᕿᓂᕐᕕᒋᓲᖏᓂᑦ ᑭᓱᒥᓂᑐᖃᓂᑦ 

ᐅᔭᕋᓄᑦ ᓂᐱᓐᓂᑰᔪᓄᑦ ᓄᓇᐅᑉ ᖄᖓᓂᑦᑐᓂᑦ ᐅᕙᓘᓐᓃᑦ ᐊᑕᓂᑦᑐᓂᑦ). ᐊᐅᑦᑎᐊᕈᓚᐅᖅᓯᒪᔪᖅ 

ᑲᔪᓯᑦᑎᐊᖅᑑᓪᓗᓂᒃ ᓇᓂᓯᓚᐅᖅᓯᒪᒻᒥᔪᖅ ᐅᐊᑦᑎᐊᕈᕐᓇᓴᓂᑦ ᐅᔭᕋᓄᑦ ᓂᐱᒡᕕᒋᓯᒪᔪᓕᖕᓂᑦ. 

ᐃᖅᑲᓇᐃᔭᖅᑎᑕᐅᒃᑲᓐᓂᓛᖅᑐᖅ ᐅᐊᑦᑎᐊᕈᕐᓇᓴᓂᑦ ᐱᓕᕆᔨᐅᓪᓗᐊᑕᖃᑕᐅᓗᓂᒃ ᐱᓇᓱᐊᕈᓰᓄᒃ ᒪᕐᕉᓄᒃ 

ᐱᖃᓯᐅᑎᒻᒥᓗᒋᑦ ᐱᒋᐊᓚᐅᖅᑎᓇᒋᑦ ᐊᒻᒪᓗ ᐱᔭᕇᖅᑎᓪᓗᒋᑦ ᐸᕐᓇᐃᓃᑦ ᐊᒻᒪᓗ ᐸᐃᑉᐹᑎᒍᕆᐊᓕᖕᓂᑦ 

ᑎᑎᕋᖃᑕᐅᓃᑦ ᑎᑎᕋᕆᐊᓕᖕᓂᑦ. 

  

ᖃᐅᔨᓴᕐᓂᕆᔭᕗᑦ ᐃᓕᓐᓂᐊᕐᓂᑦᑑᖓᔪᑕᐅᒐᓗᐊᖅᑎᓪᓗᒋᑦ ᑐᑭᓯᔾᔪᑎᒋᒃᑲᓐᓂᕋᓱᑦᑕᕗᑦ ᐊᒡᒍᖅᐸᓯᐊᓂᒃ ᐅᑭᐅᖅᑕᖅᑑᑉ 

ᐊᐅᓚᔾᔪᓯᕆᔭᖓᓂᑦ ᐊᒻᒪᓗ ᓄᓇᐅᓂᐅᔪᓂᑦ ᐊᓯᔾᔨᖅᓯᒪᓕᖅᑐᓂᑦ ᓯᓚᐅᔪᖅ ᐅᖅᑯᓯᕙᓪᓕᐊᑎᓪᓗᒍᒃ ᓄᓇᕐᔪᐊᒥᒃ, 

ᖃᐅᔨᓴᖅᑎᖁᑎᕗᑦ ᑐᕌᑲᐅᑎᒋᖏᑦᑐᓂᑦ ᐊᑦᑐᐃᓂᖃᓲᑦ ᐅᑭᐅᖅᑕᖅᑑᑉ ᓄᓇᓕᖁᑎᖏᓂᑦ. ᑕᑯᔾᔪᑎᖃᓐᖑᐊᕐᓗᓂᒃ, 

ᐱᓕᕆᔨᕗᑦ ᓴᖅᑮᓚᐅᖅᑐᑦ ᓯᓚᕐᔪᐊᑉ ᑲᔾᔨᖏᒃ ᐅᖅᑯᓂᖅᓴᐅᓕᖅᑐᑦ ᓄᓇᕐᔪᐊᒥᒃ ᐅᖅᑯᓯᕙᓪᓕᐊᓂᖅᐹᖑᖃᑕᐅᓪᓗᓂᓗᒃ 

ᓄᓇᕐᔪᐊᓕᒫᒥᒃ. ᐃᒫᖑᒻᒪᕆᒃᐳᖅ, Beaver Pond ᖃᓂᒋᔮᓂᑦᑐᖅ Strathcona ᐊᑐᖅᑕᐅᓂᑰᕗᖅ 

ᑎᑎᕋᖅᑕᐅᓯᒪᓂᖏᑎᒍᓪᓗ 1.5ᒥᑦ ᐅᖅᑰᓯᕙᓪᓕᖅᓯᒪᓕᖅᑐᖅ ᐅᓪᓗᒥᐅᓕᖅᑐᖅ, Ellesmere 19ᒥᑦ 

ᐅᖅᑰᓯᕙᓪᓕᖅᓯᒪᓕᕆᓪᓗᓂᒃ! ᑕᒃᑯᐊᖑᔪᑦ ᑎᑎᕋᖅᓯᒪᓃᑦ ᐊᑐᖅᑕᐅᓪᓗᑏᑦ ᐃᑲᔫᑎᖃᔪᕗᑦ ᓯᓚᐅᑉ ᐱᓕᕆᔾᔪᑎᒥᒎᖓᔪᓄᑦ 

ᐱᓕᕆᓲᓂᑦ ᓄᑖᓐᖑᕆᐊᖅᓯᔪᓐᓇᖅᓯᔪᒻᒪᑕᑉ ᓇᓚᐅᑦᑖᕈᑎᖃᑦᑎᐊᕈᓐᓇᕐᓂᖅᓴᐅᓕᖅᑐᑏᓪᓗ 

ᐊᑦᑐᖅᑕᐅᒐᔭᓐᖑᐊᖅᑰᔨᔪᓄᑦ ᓄᓇᕐᔪᐊᒥᒃ ᓯᓚᐅᑉ ᐊᓯᔾᔨᖅᓯᒪᓕᕐᓂᖓ ᐱᓪᓗᒍᒃ ᐅᑭᐅᖅᑕᖅᑑᑉ ᓄᓇᓕᖁᑎᖏᓂᑦ. 


